
 
Pou Piblikasyon Imedya: 27/06/2022  GOUVÈNÈ KATHY HOCHUL 

 
 

GOUVÈNÈ HOCHUL ANONSE ESPEKTAK FEDATIFIS 4 JIYÈ A NAN JONES 
BEACH  

  
Ekspozisyon 25 minit pral eklere syèl la sou tèt Pak litoral popilè Long Island lan  

  
  
Gouvènè Kathy Hochul te anonse jodi a eskpozisyon fedatifis nan Pak Eta Jones Beach 
(Jones Beach State Park) pral fèt nan Jou Endepandans lan, yon semèn apati jodi a. 
Jovia Financial Credit Union Fireworks Spectacular (Fedatifis Espektakilè Koperativ 
Kredi Finansye Jovia) nan Jones Beach pral yon ekspozisyon klere ki dire 25 minit ki 
pral prezante yon varyete koulè ak panorama ki eklere syèl la nan pak litoral popilè 
Long Island lan. 
 
"Kounye a se yon bon moman pou Nouyòkè yo kòmanse planifye pou tout avanti deyò 
ki disponib pou yo nan bèl eta nou an ete a, kòmanse ak fedatifis nan Jones Beach 
State Park 4 Jiyè," Gouvènè Hochul te deklare. "Fedatifis Jou Endepandans lan nan 
Jones Beach se youn nan gwo tradisyon estival New York yo, e mwen ankouraje 
Nouyòkè yo ak touris yo ansanm ak nou pou wè tout sa pak eta nou yo gen pou ofri yo." 
 
Ekspozisyon kolore an, ki fèt pa Garden State Fireworks, pral fèt lendi 4 Jiyè a apati 
9:30 p.m. ane sa a, WALK 97.5 FM ak KJOY-98.3 FM pral difize mizik similtaneman 
pandan prezantasyon fedatifis yo. Fedatifis yo enkli nan pri admisyon regilye yo nan pak 
la, ki se 10 pou chak veyikil.  
 
Komisè Pak Eta yo, Erik Kulleseid te deklare, "Ki pi bon fason pou fini yon jounen 
sou plaj pase gade yon ekspozisyon fedatifis eksitan. Mwen rekonesan pou sipò Jovia 
Financial Credit Union ak tout patwon nou yo paske yo sipòte fedatifis Jones Beach la, 
ki te rasanble anpil fanmi ak zanmi ansanm pandan anpil jenerasyon."  
  
Pwogram ane sa a, ak parenaj prensipal pa Jovia Financial Credit Union, rann posib tou 
gras ak sipò Natural Heritage Trust, Foundation for Long Island State Parks Inc., 
Captree Boatman's Association, Newsday, Connoisseur Media Long Island ak J & B 
Restaurant Partners. 
 
Ofisye Maketing an Chèf Jovia Financial Credit Union lan, Renu Dalessandro, te 
deklare, "Nwit lan pral devwa nan yon fason ki bèl nan Jones Beach nan dat 4 Jiyè sa 
a, epi nou kontan anpil pou nou vin patwone tradisyon Long Island sa a ankò. Jovia 



Financial Credit Union Fireworks Spectacular senbolize fyète, patriyotis, ak yon moman 
komemoratif pou nou tout anbrase endepandans nou. Nou pa ka tann pou nou reyini 
ansanm kòm yon kominote pou selebre jou fèt ki pi dekore nan peyi nou an."  
  
David Bevins, Prezidan Long Island Market ak Direktè Eksplwatasyon pou 
Connoisseur Media, te deklare, "Nou pare pou yon lòt bèl Fedatifis Espektakilè Jovia 
Financial Credit Union nan Jones Beach! Selebre Jounen Endepandans lan avèk NY 
State Parks ak Jovia Financial Credit Union se yon bèl tradisyon 4 Jiyè ke nou kontan 
pataje ak odyans nou yo. Pa bliye pou branche WALK 97.5 oswa KJOY 98.3 pou koute 
band sonò a pandan w ap gade emisyon an!"  
  
Biwo Pak, Rekreyasyon ak Prezèvasyon Istorik Eta New York (New York State Office of 
Parks, Recreation and Historic Preservation) la sipèvize plis pase 250 pak endividyèl, 
sit istorik, santye rekreyatif, ak lansman bato, ke yon kantite rekò 78.4 milyon moun te 
vizite an 2021. Pou jwenn plis enfòmasyon sou nenpòt zòn rekreyatif sa yo, rele 518-
474-0456 oswa vizite parks.ny.gov, konekte sou Facebook, oswa swiv nou sou 
Twitter. Aplikasyon mobil gratis Parks Explorer Eta New York la disponib pou aparèy 
iOS ak Android yo. Pou telechaje, vizite: Google Play Store, NY State Parks Explorer 
App oswa Apple Store, NY State Parks Explorer App.  

